
2024جون  06ایوئننگ گو جری نیو ز بلیٹن مو رخہ  

*************                 

سی  جماعت مرکز مانہہ سرکا ر  بنن توں پہلاں میٹنگ منعقد کر @ہی ہیں۔ اس  ۔ سیا1٭

سلسلہ مانہہ نویں  دہلی مانہہ بی  جے پی غا صدر جے پی نڈا نے سنئیر پا رٹی لیڈراں سنگ 

 میٹنگ کی۔

۔ گوانڈی مُلکاں غا  لیڈر وزیر اعظم نریندرمو دی  غی حلف برداری  تقریب مانہہ  2٭

۔شمولیت کریں گا  

۔وزیر اعظم نریندرمو دی مسلسل تیجی با ر حلف  برادری غی تقریب توں پہلاں  اج  3٭

 راشٹر پتی  بھون نویں دہلی مانہہ سنئیر افسراں نے  نشریات با رے  تیاریاں  غو جائزو لیو۔

۔ تے مرکزی صحت وزارت نے  ریا ستاں سنگ میٹنگ کر غے شدید گرمی سنگ نمڑن  غی 4٭

و لیو۔تیاریاں  غو جائز  

************* 

Nadda Meeting 

جس طرح کہ این ڈی  اے سرکا ر بنان غی تیار ی کر @ہیو ہے ۔ اس سلسلہ مانہہ نویں  دہلی 

مانہہ بی  جے پی صدر جے پی نڈانے مرکزی وزراء اور سنئیر لیڈراں  سنگ میٹنگ کی۔ اس 

ور مرکزی  وزیر داخلہ امت شاہ اور وزیر دفاع راجناتھ سنگھ سمیت کئیں  ہو ر  سنئیر  موقع

لیڈر جے پی نڈا غی @ہا ئش گاہ ور موجو دتھا۔ اس تیں  علا وہ  جے ڈی یو غا کئیں  لیڈر نویں 

دہلی مانہہ بہا ر غا وزیر اعلیٰ نتیش کمار غی  @ہا ئش گاہ ور پُج گیا ہیں۔ یاہ میٹنگ این ڈی 

اے غی طرفوں نریندرمودی نانہہ اپنا لیڈر غا طو ر ور چُنن توں اک دن بعد ہو ئی۔ کل نویں 

دہلی مانہہ این ڈی اے غی پا رلیمانی  پا رٹی  میٹنگ وے گی۔ جس مانہہ بی  جے پی، ٹی 

ڈی پی، جے ڈی یو، ایل جے پی آر، شیو سینا شندے گروپ اور این ڈی اے غی حمائتی پا رٹیاں 

ا رلیمان ممبران غی شرکت متو قعہ  ہے۔ گذشتہ روز این ڈی اے غی میٹنگ غے گا نواں پ

ک قرارداد پیش کی گئی تھی جس مانہہ واضع کیو گیو تھو جے بھارت مانہہ جناب مو  دوران ا

دی  غی @ہنمائی مانہہ ہر میدان مانہہ ترقی  دیکھی گئی ہے۔ اور اس مُلک غا لوکاں نے لگاتار 

نی ہے۔تیجی بار @ہنمائی چُ   

************* 

Bangladesh PM India 

بنگلہ دیش  غی وزیر اعظم  شیخ حسینہ  کل نویں دہلی  واسطے روانہ ویں  گی۔ اور  

نریندرمو دی  غا وزیر اعظم  غا طو ر ور حلف برداری غی تقریب مانہہ حصو لیں گی۔ وے کل 

جون نانہہ جناب مو دی غی حلف برداری غی  9بجے نویں دہلی واسطے روانہ ویں گی  اور  4

ت غے فون ور گل با تقریب توں بعد ڈھاکہ واپس جا ئیں گی۔ وزیر اعظم نریندرمودی نے ٹیلی

دوران اپنی بنگلہ دیشی ہم منصب نانہہ اپنی حلف برداری غی تقریب مانہہ شرکت کرن غی 

ں پہلاں شیخ حسینہ نے دعوت دتی تھی اور شیخ حسینہ نے یاہ دعوت قبول کی ہے۔ اس تی

نریندرمو دی  نانہہ مسلسل تیجی با ر چناؤ جتن غی مبا رکباد پیش کی تھی۔ اوُنگا سری لنکا 

غا صدر آر وکرم سنگھے نے   وزیر اعظم نریندرمو دی غی حلف برداری  غی تقریب مانہہ 



ناب  جون نانہہ متوقعہ  ہے۔ واضع رہ  جے  ج 8شرکت غی دعوت قبول کر لی ہے۔ جہیڑی 

وکرم سنگھے غی طرفوں  سماجی  ذرائع ابلاغ اور ٹیلی فون غے ذریعے نریندرمو دی نانہہ این 

 ڈی اے   غی کامیابی  ور مبارکباد پیش کی گئی۔

*************                 

JDU Cabinet 

جے ڈی یو غی طرفوں کہیو گیو ہے جے جماعت غی طرفوں نویں  این ڈی اے حکومت مانہہ  

کا کابی نہ مانہہ شمولیت غا سلسلہ مانہہ کا ئے شرط نہیں رکھی گئی ہے۔ اس سلسلہ مانہہ آ

شوانی سنگ گل کرتاں واں پا رٹی  ترجمان کے سی  تیاگی نے کہیو جے بی  جے پی صدر جے 

پی نڈا اور مرکزی وزیر راجناتھ سنگھ نانہہ کابینہ غی تشکیل غا سلسلہ مانہہ این ڈی  اے   

نگ گل کرن غی ذمہ داری دتی گئی ہے۔ اور اس سلسلہ مانہہ میٹنگ وی غا حمائیتیاں س

منعقد کی جا @ہی ہیں۔ انُہاں نے کہیو کہ جے ڈی یو  بہا ر  واسطے خصوصی  درجو چاوے 

جس  غے ذریعے ریا ست  غا بے روز گا ر ی، غریبی اور ذراعت جیسا مسائیل غا حل مانہہ مدد 

نشستاں  ور کامیابی حاصل کی ہے۔  12بہا ر مانہہ  ملے گی ۔ واضع رہ  کہ جے ڈی یو نے

کثریت غی  جہیڑی این ڈی اے غی نویں سرکا ر واسطے کا فی  اہم  ہیں کیونجے بی  جے پی ا

 تعداد پا ر کرن مانہہ ناکام @ہی ہے۔

*************                 

Opposition Leaders Meetings 

ڈراں غی میٹنگ منعقد ہو ئی۔ اس سلسلہ مانہہ ترنمول اج نویں دہلی مانہہ انڈیا بلاک غا لی 

کا نگریس غا قومی جنرل سیکریٹری  ابھشیک بینرجی تے پا رٹی لیڈر دیرک ابُرین  نے سماج 

کھلیش یا دؤ سنگ نویں دہلی مانہہ انُ غی @ہا ئش گاہ ور ملاقات  وادی  پا رٹی  غا س�براہ ا

ر اور راجیہ سبھا غا ممبر پا رلیمان راگھو چڈا نے   کی۔ اس تیں علا و ہ عام آدمی پا رٹی   لیڈ

شیو سینا ادُھو بالا صاحب ٹھاکرے غا لیڈر سنجے راوت سنگ میٹنگ کی۔ مذکو رہ   میٹنگ 

نویں دہلی مانہہ کا نگریس صدر ملک ارجن  کھڑگے غی @ہا ئش گاہ ور انڈیا بلاک غی پہلی 

 میٹنگ توں اک روز بعد منعقد ہو ئی۔

*************                 

BJP JK 

جموں کشمیر غا  بی  جے پی صدر رویندر  رینہ نے  چناؤ  عمل مانہہ حصو لین  واسطے  

نوجواناں غو شکریو ادا کیو ہے۔ اس سلسلہ مانہہ اک پر یس کا نفرنس سنگ خطاب  کرتاں 

 واں انُہاں نے  اس طرح کہیو۔۔۔ با ئٹ۔

*************                 

Reasi Health 

ضلع  ریا سی  گا پناسہ علا قہ  مانہہ کئیں کنُباں  نانہہ متاثر کرن آلی پرُ اثرار بیماری  غا  

کٹراں  نے تفصیلی تحقیق شروع کر دتی ہے۔ واضع رہ   جواب  مانہہ بیماری گا ماہرین ڈا

نامی بیماری  مقامی لوکاں اور صحت حُکام  واسطے اک للکار بن “ مسکولر ڈسٹرافی”جے

کٹراں  غی گئ کٹر وویک کے ریشی غی قیا دت مانہہ ڈا ی ہے۔ واضع رہ جے  بیماری گا ماہر ڈا

اک ٹیم نے  متاثرہ علا قہ  غو دورو لایو تا نجے بیماری  با رے تفصیلی جانچ کی جا سکے۔ اس 



کٹر وویک کے   سلسلہ مانہہ مہارا ریا سی  غا  نامہ نگار دویندر ٹھاکر سنگ  گل کرتاں واں  ڈا

ی  اور اک مریض نے  اس طرح کہیو۔۔۔ریش  

*************                 

DC Doda Visit 

ضلع  ترقیاتی کمشنر ڈوڈہ ہر ویندر سنگھ نے  اج جی ایم سی  ڈوڈہ سنگ منسلک ہسپتالاں  

غو معائینو کیو۔ جس غو مقصد  کنُبہ واسطے معیا ری   طبی خدمات غی فراہمی تھو۔ اس 

۔۔۔ ں واں ضلع  ترقیاتی  کمشنر  ڈوڈہ ہر ویندر سنگھ نے  اس طرح کہیوسلسلہ مانہہ گل کرتا

ئٹ۔۔با  

*************                 

کا شوانی جموں تیں سُن @ہیا ہیں  خبراں غا با قی  حصہ نال نصرت چودھری۔  یہ خبر تم آ

Preparation Swearing 

اعظم  غا طو ر ور حلف برادری نریندرمودی غی مسلسل  تیجی مُدت واسطے  بھارت غا وزیر  

غی تقریب توں پہلاں  سنئیر افسراں  بشمول، اطلا عات و نشریا غا سیکریٹری   سنجے   

کا شوانی غی  ڈی جی ما شومی چکرورتی  جاجو،پر سار بھارتی گاسی  ای  او  گورو دویدی، آ

ی  بھون  مانہہ تے دور درشن  غیڈی جیکنچن پر ساد سمیت  دیگر نے  اج نوی دہلی  راشٹر پت

نشریات واسطے سیٹ اپ غو جائزو لیو۔ کل این ڈی اے   غا ارکان نے  متفقہ طو ر ور وزیر 

 اعظم  تے اتحاد غا @ہنما  غا طور ور  نریندرمو دی   غا ناں غی حمایت کی تھی۔

*************                 

Health Advisory 

کٹر اتول گو ئل  غی مرکزی وزاتِ صحت نے   ڈائریکٹوریٹ جنرل    برائے صحت خدمات ڈا

نجے مُلک تا صدرات  مانہہ ریاستاں  اور مرکزی زیر انتظام  علا قاں غی اک ورچول میٹنگ  کی

پہر مانہہ شدید گرمی اور اَگ غا واقعات واسطے چایا گیا اقدام غو جائزو لیو جاسکے۔ واضع 

 2024ئی کی گئی تھی جے جون مئی نانہہ محکمہ موسمیات غی طرفوں  پیشنگو  27رہ  جے 

مانہہ جنوبی بھارت اور جزیرہ غا علاقاں تیں علا وہ مُلک غا زیا دہ ترحصاں غو مہانہ درجہ 

حرارت معمول تیں زیا دہ رہ گو۔ اس سلسلہ مانہہ ریا ستی صحت محکماں نانہہ صحت 

ری کی  نظام نانہہ مضبوط کرن اور گرمی سنگ جُڑی بیماریاں نال نمڑن واسطے ہدایت جا

گئی ہے۔ اس سلسلہ مانہہ مُلک پہر غا تمام ایمز،اورسرکا ری میڈیکل کالجاں نانہہ وی ہدایت 

نانہہ تمام ریا ستاں اور مرکزی زیر  2024ما رچ  23جا ری کی گئیں ہیں ۔ اس تیں علا وہ 

ن انتظام علا قاں تے اک گذارش کی گئی تھی کہ وے   شدید گرمی غی وجہ تیں ہون آلا تباہ کُ

 واقعات غی روک واسطے اقدام کریں۔

*************                 

Sunita Willaims NASA 

بھارتی  مول غی  ناسا غی خلاباز سُنیتا ولیمز بچ ویلمور سنگھ بو ئینگ سٹار لا ئینر غا پہلا  

ہ عملہ غا مشن مانہہ خلاء مانہہ اڑُان بھرن آلی پہلی خاتون  بن گئی ہے۔ عملہ نانہہ گذشت

تیں  روانہ  41روز  فلو ریڈہ غا کیمپ کیپ کینیورل خلائی فورس سٹیشن  غا لانچ کمپلیکس

مئی نانہہ طے ہو ئی تھی ور تکنیکی خرابی غی  7کیو گیو۔ واضع رہ  جے  پہلی انسانی  پرواز 



سالہ بچ غی کمانڈ مناہہ  61وجہ تیں  تا خیر ہو گئی۔ واضع رہ  جے  مذکو رہ  پرواز مانہہ 

تا پائلٹ گا فرائض انجام  دے  @ہی تھیں۔سُنی  

*************                 

CS Kher Bhawani  

جون نانہہ منعقد ہون آلا  14چیف سیکریٹری  اتل ڈُلو نے گذشتہ روز  تُلامُلہ گا ند@بل  مانہہ  

ہ  سالانہ  کھیر بھوانی  میلہ غی تیاریاں  غو جائزو لین خاطر عوامی  انتظامیہ اور محکم

پولیس  غی  میٹنگ غی صدارت کی۔ اس موقع انُہاں نے صوبائی کمشنر اور رلیف کمشنر ور 

زور پایو جے وے   زائرین  غا قیام  اور دیگر سہولیات واسطے تال میل سنگ کم کریں۔ اس تیں 

علا وہ   چیف سیکریٹری  نے  عقیدت منداں  واسطے بساں  غی خدمات سڑک غی حالت غو  

اقدام   یو۔ اس موقع ور  صوبائی کمشنر کشمیر نے  انتظامیہ غی طرفوں  کیا گیاوی   جائزو ل

رے  جانکا ری   دتی۔با  

*************                 

Sanitation SANJY 2024 

دیہی صفائی ستھرائی جموں کشمیر غا  ڈائریکٹر جنرل انَو ملہوترہ نے  گذشتہ روز  بالتال  

 2024ے دُمیل غو دورو کیو۔ تا نجے آئندہ شری  امرناتھ  جی یاترابنیادی   کیمپ، نیل گرتھ ت

واسطے بالتال بنیا دی  کیمپ تیں  پو تر گفُہ توڑی  صفائی غی سہولیات غو جائزو لیو جا 

ک  سکے۔ تمام متعلقین  ور زور دتو گیو  کہ وے  تمام عقیدت منداں  غا سفر غے دوران  ا

باہمی تعاون  تیں کم کریں گا۔ مزید  ڈی جی نے  صاف ماحول نانہہ یقینی بنان واسطے 

صفائی غا بنیا دی   ڈھانچہ نانہہ بروقت مکمل کرن  غی اہمیت ور زور  دیتاں واں تمام 

 متعلقہ  ادِاراں  نانہہ اپنا کماں  مانہہ تیزی لیان غی ہدایت کی۔

*************    


